
f.1. 

Dit is rekeninghe heer Claes van der Merwede van den scout ambacht van der Goude van des 

minen lieven here den grave van Bloys daer of verscenen is zeder dat hi laetste rekende dat 

was op sinte katherinen dach int jaer van 82 duerende tot des sonnendaghes na sinte martijns 

dach in den winter int jaer 83 dat hi dese jaghenwoerdinghe rekeninghe sloet binnen marcten 

en daer buten waer of buten marcten die stede die helft heeft sonder die in mijns liefs heren 

marcten verscenen sien die sien mijns heren alleen Ende soe en rekent heer Claes voirscr. hier 

nyet dan mijns liefs heren deel. Ende dat bi goeden ghelde enen nuwen groten voor 6d. Inden 

eersten van den boeten die buten den marcten verscenen sijn. 

Item Johan Severtssoon mit enen colve ieghen Gherijt Barntssoen 20 lb. 

Item Gherijt baerntssoen weder ieghen hem mit enen colve 15 sc. 

Item Aechtgijn van scelden ieghen Gheertruut Willems 5 sc. 

Item Clais Janssoens wijf mit enen stoc ieghen Jacob Willem Snyppensoen 16 sc.6d. 

Item Vranc uter Stove mitter vust ieghen roestermont 18 sc. 

f.1v. 

Item Wyggher Symonssoen mitter vust ieghen Duvekijn 15 sc. 

Item Jacob Willem Snyppensoon mitter vust ieghen Clais Janssoens wijf 8 sc. 

Item Dirc Stilleghanc mitter vust jeghen Dirc Heinricssen 8 sc. 

Item Dirc Stilleghanc mit enen messe ieghen Coppijn Meeussoen 25 sc. 

Item Jacob Jan ieghen Heinric Engebrecht mit enen priem 15 sc. 

Item Florijs Jans Moelnaers broeder mitter vust ieghen Poorter 7 sc. 

Item Ever Gherijtssoen mitter vust ieghen Poorter 7 sc. 

Item Mychiel Andriessoen mitter vust ieghen Jan Gherijtssoen 7 sc. 

Item Mychiels wijf mitter vust ieghen Matthijs Dirxssoen 6 sc. 

Item Ghise om dat hi mit enen steen warp an Coppijn Droyls huus ghedadingt bi den 

ghemene gherechte, 50 sc. 

Item Willem Pieterssoon om dat hi sijn poertrecht liet varen 3 lb.10 sc. 

Item Bodegraven van tween boeten die hi verboert heeft tot tween stonden bedingt bi 

rade van den gherechte om, 30 sc. 

Item Coen Dirxssoen van dobbelen 8 sc. 

Item Gherijt Dirxs zwagher van dobbelen 8 sc. 

f.2. 

Item Grote Gruus mitter vust jeghen Dybbern Gherijtssoon daer of, 8 sc. 

Item Gruus wijf van scelden ieghen Dybbern Gherijtssoon, 5 sc. 

1
e
 Somma, 17 lb.11 sc.6d. 

Noch van boeten. 

Item Willem Donckerssoon mit enen mes jeghen Reyn Potmanssoen 25 sc. 

Item Reynkin van paesschen om dat sijn scip op de sluus door sat 20 sc. 

Item Pieter Ghisen van dobbelen, 5 sc. 

Item Lisseman van dobbelen, 5 sc. 

Item Lisseman van poter eynen, 5 sc. 

Item Jacob Janssoon mitter vust ieghen Ver.... metsen, 16 sc. 

f.2v. 

Item Kerstant Claissoon mit enen messe ieghen Jan Robbrechtssoen, 25 sc. 

Item Jan Wouterssoon mitter vust jeghen Sanders, 7 sc. 

Item Gherborch Willem Allaertssoen mitter vust jeghen Katherinen, 8 sc. 

Item Jan Aelbrechtssoon mitter vust jeghen Katherinen, 8 sc. 

Item Claes Scierman Hughensoon mitter vust jeghen Katherinen, 8 sc. 

Item Anse Dirxssoen mitter vust jeghen Gherit Neysensoen, 16 sc. 

Item Coen Willemssoon mit enen stehen jeghen Symon Claessoen, 17 sc. 

Item Hille Symons van scelden jeghen Katherijn Dirxs, 5 sc. 

Item Jan Hughensoon van eenre ontwaringhe jeghen Pieter de Moelnaer, 20 sc. 

Item Anse Dirxssoon mitter vust jeghen Harman die Wise, 8 sc. 

Item Bruunkin mitter vust ieghen coman Dirxssoon, 7 sc. 

Item Jan Tentemaker om dat hi op die sluus deur sat, 20 sc. 

Item heinric Jan Euwensoon mit enen stave ieghen Willem Snyppen 20 sc. 

f.3. 

Item Claes die snyder van eenre boeten die hi verboerde een mey.... icht onder den 

meyeboom verdingt om, 20 sc. 

Item Dyedert om dat hi sijn poortrecht liet varen, 3 lb.10 sc. 

Item Heinric Melussoens maecht mitter vust jeghen Bolleman, 8 sc. 

Item Willem Dynel mitter vust ieghen Crauwel, 7 sc. 

2e Somma, 17 lb.10 sc. 

Item noch van boeten. 

Item Andries Honscoep mit enen mes ieghen Willem Potter, 20 sc. 

Item Waddinc van eenre ontwaringhe, 14 sc. 

Item Jan Boestginssoen mit eenre canne ieghen Pieter Dirxssoen, 34 sc. 

Item Coude ysers wijf mit ene sautvate jeghen Bolleman, 15 sc. 

f.3v. 

Item Jan Pieterssoen mit enen messe ieghen Jan Willemssoen, 26 sc. 

Item Rode Claes mit enen messe jeghen enen ketelboeter, 25 sc. 

Item Willem van Cralinghe van eenre ontwaringhe, 20 sc. 

Item Willem Willemssoen van sinen poortrecht, 4 lb. 

Item Willem Potterssoen mit enen messe jeghen Jan Gillessoen, 16 sc. 

Item een cnaep daer Gheret Ysebrantssoen borghe voer was van sinen poortrecht, 4 lb. 

Item Ghijsbrecht Jan mit eenre scale jeghen ene andere, 25 sc. 

Item Broekert mit enen priem jeghen enen andere, 25 sc. 

Item Aelbrecht Jongelinc mitter vust jeghen Evert die smit, 9 sc. 

Item jacob des tolners knecht van craybecken jeghen Heinric van der Goude, 10 sc. 

Item Hille Trafeysen mitter vust jeghen een ander wijf, 7 sc. 

Item Florus Houteman mitter vust jeghen Ghise Alydensoen, 10 sc. 

Item jacob Pieterssoen een ontwaringhe, 20 sc. 

Item Jacob Pieterssoen noch een onrwaringhe, 20 sc. 

Item jan Lakeman van eenre ontwaringhe, 15 sc. 

f.4. 

Item Corte Ghise mitter vust ieghen Pieter Kijnerkijn, 15 sc. 

Item Ghijsbrecht Dyuels kinderen van eenre ontwaringhe, 17 sc. 

Item Meynse Coppijn Droeyls van eenre ontwaringhe, 16 sc. 

3
e
 Somme, 25 lb.19 sc. 

Item noch van boeten. 

Item Aelbrecht Scaepssoen mitter vust ieghen Aelkijn van Swolle, 15 sc. 

Item Jacob Dirc van eene peynen, 4 lb.5 sc. 

Item Jan Gillessoen mit eenre canne jeghen Willem Pieterssoen, 13 sc. 

Item Betkijn Calfvleysch mitter vust jeghen Duwekijn, 7 sc. 

f.4v. 

Item Lise Feysen van scelden jeghen Weyndelmoeden, 5 sc. 

Item Weyndelmoet weder ieghen haer van scelden, 5 sc. 

Iten Gherit die Keyser jeghen Aryaen mit enen stene, 16 sc. 

Item Alijt Jan des tasschenmakers wijf van scelden jeghen Alijt Coppe nannie, 4 sc. 

Item Katherijn van Aken van scelden jeghen Aechte Pieter Taelgins dochter, 4 sc. 

Item Nelle van der Hamme mitter vust jeghen Hille des vryesume nichte, 7 sc. 

Item Dirc Wanrensoen stierman van eenre ontwaringhe, 17 sc. 

Item Baernt die scutter jeghen Ludekinssoen mitter vust. 8 sc. 

Item Alaert coman Dirxssoen jeghen Ghise Sevenboet mitter vust, 9 sc. 

Item Aelwijn Henricszoen mitter vust jeghen Pieter, 7 sc. 

Item Pieter Kijnerkijn mitter vust jeghen Corten, 15 sc. 

Item Willem Pieterssoen van een ontwaringhe, 16 sc. 

Item Ocker Wayenscilts wijf van scelden jeghen Dirc Gheerlofssoen wijf, 6 sc. 

Item Gheerlofs wijf jeghen haer weder mitten vust, 8 sc. 

Item Rupprecht van een ontwaringhe, 7 sc. 

f.5. 

Item Gheerlof Jan des haermakerssoen van een ontwaringhe daer of, 9 sc. 

Item Coen Willemssoen jeghen Symon die gruter mit enen messe, 45 sc. 

Item Pouwels die snyder mit enen messe jeghen Betten, 40 sc. 

4e Somma, 17 lb.8 sc. 

Noch van boeten. 

Item Andries die boer mit enen messe bi daghe jeghen enen anderen, 20 sc. 

Item een wijf hiet Ermghaert mit enen priem bi nacht jeghen een ander wijf, 45 sc. 

Item Jacob Sevenboets wijf om dat si (welle caerde) 25 sc. 

Item Ludekijns twee kinderen mitter vust jeghen enen ....... 15 sc. 

f.5v. 

Item ....ghe Snelle van sinen poortrecht om dat hi dat niet en hilt ghedadinct, 40 sc. 

Item Dyedaert om dat hi sijn poertrecht niet en hilt, 3 lb.10 sc. 

Item van drien maetselaers van een vechtelic dat sij hadden tot drien tiden daer of 

ghenomen bi den gherechte, 46 sc. 

Item Willem die Coelsthe mitter vust jeghen enen anderen, 8 sc. 

Item een knecht daer Helmars moeder borghe voer was mit sinen priem becoert, 55 sc. 

Item Jacob Heinricssoen van eenre boete van over enen jaer die doe int afterstal 

ghescreven wardt 20 sc. 

Item noch jacob Heinricssoen van tween boete die een jeghen Heerbrant en dander 

jeghen enen anderen, 30 sc. 

Item Vrederic Dybel mitter vust jeghen enen anderen, 7 sc. 

Item Claes Vlyegerssoen mitter vust jeghen enen anderen, 7 sc. 

Item Claes heyensoen mitter vust jeghen hem weder, 8 sc. 

Item Heerbrant met enen mes jeghen Jacop Heinrixsoen, 1 lb. 

Item Gheerlof metter vust ghevochten ieghen een anderen, 8 sc. 

f.6. 

5
e
 Somma, 21 lb.4 sc. holl. 

Totael somma van allen boeten buten mercten loept 99 lb.12 sc.6d. holl. 

(Los blad) 

Item Jan van Lien verwonnen met eenen mes jeghen een wijf 

Item Jacop die op dien reep spoelde verwonnen met enen stene 

Item Clays die scoenmaker verwonnen met enen mes ieghen Pieter Jans sone 

Item Betkijn verwonnen van schelden ieghen Gheertruut van den Hout 

Item Dirc Rielkijn in ghenaden ghegaen van dat hi Segher Kaerd bier int aensicht ghoot 

Item Jan van der Goude Dirxsone in ghenaden ghegaen met enen stoc ieghen Clays die 

leer touwer 

Item Jan Dirc Willemssoens in ghenaden ghegaen van dobbelen 

Item Gruus wijf verwonnen metter vust ieghen Leiekijn 

Item Vermets in ghenade ghegaen metter vust ieghen Aechtkijn t’Sakers 

Item Aechtkijn t’Sakers in ghenaden ghegaen metter vust ieghen Vermetsen 

Item Dirc die scutemaker verwonnen met enen peyn die hi brac van 20 lb.ende vander 

stede kuer 

Item Jan Willemssoen verwonnen met enen mes ieghen Jan Pieters 

Item Heinric van der Goude van craibec 

Item Coppijn die wever in ghenaden ghegheven met enen mes ieghen Hein die 

scoenmakerItem Jan van Eekelen verwonnen met eenre can ieghen Heinric die wever 

Item Willekijn Cleyssoon verwonnen met een mes ieghen sijn stiefmoeder 

f.6v. 

Dit is dat afterstal. 

Item Laukens backers brueder die men heyt Jan die Tolnaer verwonnen van dat hi een 

man iaghede in een huus en weder wt iaghede ieghen een man van overysel daer an 

heeft hi verboort 5 oudscilt. 

Item Dircken Wolfaertssoen verwonnen myt een can ieghen Weddijn. 

Item Weddijn in ghenade ghegaen tot Iannus Jacopssoens segghen mytter vust ieghen 

Dircken Wolfaertssoen. 

Item Aerntken van Goch verwonnen mitter vust ieghen Tyel metten leesten 

f.7. 

Item ontfanc van den boeten die in mijns liefs heren marcten verscenen sien en hem 

alleen toe behoeren en die stede nyet aenen heeft. 

Item een cnaep becoert mit enen priem daer Jan die Slotemaker borghe voer was, 48 sc. 

Item van een scoemakers knecht mit enen stilleghanc jeghens enen anderen, 40 sc. 

Item Reyner mitter vust jeghen Evert die smit, 14 sc. 

Item blawe Griete van scelden, 16 sc. 

Item Jacob smit mit ene spinrohen jeghen enen anderen daer of, 28 sc. 

Somma, 7 lb.6 sc. 

Somma van allen heer Claes ontfanghe, 106 lb.18 sc.6d. 

Dit is wtgheven heer Claes van der Merwede binnen desen voirscr. jare en bi paymente 

voirscr. 

Eerst van coste die ghedaen is in den tween marcten om die te bewaren als woentelic is 

daer of, 8 lb. 

Item de ghevanghen te bewaren binnen der voirscr. tijd, 3 lb. 

Item ghegheven Waerner mijns liefs heren poertier bi beveelnes van minen here daer 

Dirc Beynkin die boetscap of dede, 3 lb.3 sc. 

Item leverde heer Claes heer janne Tolner in october tot mijns heren behoef wt bevelen 

s’heren van Montfoerde, 40 lb. 

Hier of rekende Jannes Tolner in sine rekening die wtghinc martini 83. 

Somma van heer Claes wtgheven loept, 54 lb.3 sc. holl. 

En sijn ontfanc beliep, 106 lb.18 sc.6d. 

Soe blijft hi minen heer sculdich bi deser rekening, 52 lb.15 sc.6d. 

Des was mijn heer sculdich bi enen openen brieve dien hi toende 80 oude scilde daer die 

dach of was t’sinte jans misse int jaer 83 maken 80 lb. van welken scout wt bevelen des 

ghemeens raeds op de rekeninghe heer Claese gheconsenteert was sijn voirscr. ghebrec 

van deser rekeninghe alse 52 lb. 15 sc.6d. te corten. Soe ghebreect heer Claise noch 27 

lb.4 sc.6d. goet ghelts en t’sinte jans misse int jaer 84 verscinen heer Claise noch 80 

oude scilde en dat is t’leste termijn en soe sel men den brief overnemen en is al roerende 

van sinen ghebreke in den lande van Gelre. 

Gherekent t’Scoenhoven des dinxdaghes na martini int jaer 83 voor mijns liefs heren 

raet den heren van Montfoerde, Dirc van der Goude, Godscalc van Brakel en Floris van 

Alfen. 

(2 losse brieven) 

Item so heeft mijns heren raet quijt ghelaten boeten die an die sluus verboert ware om 

dat hem docht dat die knapen qualike toe quamen die se verboert hadde Ende dat oec 

van mijns heren goet toe quam 

Item 1 boet quijt ghelaten om bede wille heer Philips van Polaen van 3 lb. 

(volgende pagina) 

Dit is dat den scout selven toe behoert. 

Item inden eersten van bannen ende van panden in der vaert ende van scouwen ende van 

allen dat den scout selve toe behoert loept te samen omtrent 35 lb. in dit jaer. 

